
Hl PLD DAL GRISCHUN

Il PLAID PER LA DUMENGIA

l OPINIUNS

Urs Marti

in ufhizi

(cp) Dasp6 Biiman 2013 s’ha installa il
capo nouv da la citd, Urs Mart, aint il
biiro illa chasa da cita da Cuoira. La
PLD.Ils Liberals Grischun s’allegra fich
da quist fat. Daspé 16 ans es rapreschan-
tada uossa per la priima jada darcheu la
pld aint illa chasa da cita e porta respon-
sabilca.

In quist sen giaviischa La PLD.Ils Li-
berals ad Urs Marti {in bun cumanza-
maint aint in seis uffizi pretensius d’ota
respunsabilta e sallegra siin {ina buna
collavuraziun.

Bien gi - bien onn!

DA SER JAN-ANDREA BERNHARD,
CASTRISCH

Biaras lecturas e biars lecturs
gin forsa en quei mument:
«Empau tard per giavischar in
bien niev onn!» — Denton notifi-
chescha la tradiziun a nus ch’ins
astgi giavischar in bien niev onn
tochen ils 13 da schaner, il gi dil
vegl Silvester.

Veramein, miez schaner ha igl
onn niev entschiet per tuts,
ed ei fa pauc senn pli da giavischar
in bien niev onn. Denton — «Bien
gi — bien onn!» savein nus atgna-
mein giavischar gl’entir onn, per-
tgei in bien onn savein nus gie
duvrar gl'entir onn.

! I ‘gei ei per nus in bien onn? In

onn cun bia cletg? Cun suc-
cess persunal? Cun ina cassa plei-
na? In onn, duront il qual nus

vegnin preservai da disgrazias e
duront il qual nus astgein far bia-
las experientschas?

eu sedamondel savens, scrivend

cartas da Nadal ni da Daniev,
tgei che jeu dueigi scriver? Ch'ei
detti in onn plein sanadad, cletg,
ventira, plaschers, giavischs ni
cuntentientscha? Clar: Ins sa gia-
vischar quei, ed ins duei giavi-
schar bunas caussas, denton
savein nus era che quei ei buca la
realitad quotidiana, silmeins buca
tier la gronda maioritad dalla

glieud.

li e pli ditg sun jeu perschua-

dius che las experientschas
grevas, tragicas ein gest aschi im-
purtontas en nossa veta sco las
bialas e carinas. Entras las expe-
rientschas grevas, tragicas vegnin
nus numnadamein madirs, sabis e

fideivels.

In bien onn — e quei astg’ins
giavischar mintga gi — duei
cuntener quellas experientschas,
entras las qualas nus astgein
emprender enzatgei per nossa ve-
ta, quellas experientschas entras
las qualas nus vegnin pli madirs,
pli sabis e pli cristifideivels. In
bien onn ei quei onn, duront il
qual jeu sesentel buca bandu-
naus, era buc en muments tra-
gics e grevs. In bien onn ei quei
onn, duront il qual jeu astgel
crer ch’in grond Deus tegni siu
maun protegend sur mei e mia
veta, emporta nuot sche jeu hai
success persunal ni sche jeu sun
disgraziaus.

Gie, alla fin ei in bien onn
quei onn, duront il qual la
benedicziun da nies bien Deus ac-
cumpogna nus — ed il bia schai

precis els muments grevs e pesonts
ina reha benedicziun.

Parlament da Tavau
avra la bursa gronda

Il parlament da Tavau di cleramain gea a
dus credits en connex cun ils gieus olim-
pics en il Grischun. Il cussegl communal
propona al pievel da Tavau d’approvar
d’ina vart ina contribuziun da la vi-
schnanca da 890 000 francs per la plani-
saziun. Da l'autra vart propona il parla-
ment d’acceptar in credit brut da maxi-
malmain 15 milliuns francs per investi-
ziuns communalas. Quai en il cas ch’il
Grischun po organisar ils gieus olimpics
d’enviern il 2022.

Skicross: Dus Grischuns
a la testa da la cuppa
mundiala generala

Durant cl’ils skiunzs svizzers da la cuppa
mundiala sa chattan il mument en ina
crisa fan ils skiunzs svizzers da skicross
furori. Ils skicrossers svizzers domine-
schan actualmain la cuppa mundiala ge-
nerala. A la testa dal classament general
sa chattan gest dus Grischuns. Armin
Niederer da Claustra ¢ a la testa, ses col-
lega Alex Fiva da Parpan ¢& terz. Er tar las
dunnas ¢ cun Fanny Smith ina Svizra a la
testa dal classament general. Lequipa
svizra ha gudagnd en questa stagiun
tschintg da sis cursas ed ¢ suenter il Ca-
nada ed ils Stadis Unids la terza meglra
naziun da skicross dal mund.

San Murezzan resta il
numer in en PEngiadina

San Murezzan ha er gudagna il segund
derbi engiadinais da hockey sin glatsch
en questa stagiun. San Murezzan ha gu-
dagna a Scuol encunter il Club da ho-
ckey Engiadina cun 4:1. Lemprim derbi
veva San Murezzan gudagna 'entschatta
november cun 6:5 suenter prolungaziun.
Il segund derbi engiadinais tranter il
Club da hockey Engiadina e San Murez-
zan ha carmali dapli che 430 aspectaturs
en la halla da glatsch Gurlaina a Scuol.
Gian Marco Crameri da San Murezzan ha
dentant taxa quest derbi sco in pauc bun
gieu. LEHC San Murezzan ¢ suenter
questa victoria sin la segunda plazza da
la tabella cun 33 puncts, 10 puncts davos
il leader da Weinfelden. Il Club da ho-
ckey Engiadina resta sin il quart plaz cun
27 puncts.

Clara terrada per ils Cuira Capricorns

En emprima ligia ha TEHC Cuira Ca-
pricorns pers ordaifer encunter Winter-
thur senza discussiun cun 3:8. Perencun-
ter ha l'auter club grischun, 'EHC Aro-
sa, gudagna ses gieu encunter Pikes EHC
Oberthurgau cun 3:2 suenter prolunga-
ziun.

Nov record da
passagiers il 2012

La societad aviatica Swiss ha transporta
P'onn passa en total 15,8 milliuns passa-
giers. Quai én passa 3% dapli ch’il 2011
ed in nov record. Ils aviuns én stads oc-
cupads en media per 83%, quai & 1% da-
pli ch’il 2011. Sco quai che la Swiss com-
munitgescha ha 'augment da passagiers
dentant betg pudi augmentar la svieuta.
DPervi dals pretschs auts da cherosin ed ils
pretschs pli bass per bigliets restia la si-
tuaziun difficila. Swiss publitgescha il
mars ils resultats dal 2012.

Passa otg milliardas
svieuta il 2012 per Swach

Swatch, il pli grond producent d’uras dal
mund, ha fatg I'onn passa ina svieuta da
radund 8,1 milliardas francs, quai ¢ in
augment da 14%, sco Swatch ha commu-
nitga a Bienna. Ins haja vendi dapli en tut
las regiuns ed en tut ils segments da
pretschs, surtut er ordaifer la regiun gron-
da, la China. Las cifras da gudogn vul il
concern d’uras preschentar il favrer. Ex-
perts quintan cun in gudogn da radund
1,5 milliardas francs. I1 2011 veva Swatch
fatg in gudogn da 1,3 milliardas francs.

Premi per auto da posta
ed ina bognera

In auto da posta senza emissiuns ed ina
bognera da far la duscha che dat enavos
chalur én vegnids premiads cun in
Watt d’Or. LUffizi federal d’energia ha
per la 7avla giada surdd quest premi
d’energia per schliaziuns innovativas
da spargnar energia. La bognera da far
la duscha gudogna energia da l'aua
chauda che curra giu e stgauda cun
quai aua nova. Lauto da posta va cun
ina cella da carburant. Il premi Wart
d’Or n’¢ betg dota cun daners. La fina-
mira ¢ da far enconuschent ils projects
premiads.

UBS vul meglierar

$€Ss num

La UBS n’ha anc betg dumagna il scan-
dal davart las manipulaziuns dal
tschains da libor. Il schef da la sparta
d’investment, Andrea Orcel, ha emper-
mess avant ina giunta dal parlament bri-
tannic ch’el veglia far urden en banca.
La UBS haja tut interess da meglierar
lonur e la reputaziun da la banca. Quai
ha ditg Orcel a Londra. El saja persvadi
d’avair fatg grond progress. El saja den-
tant era persvadi che 'UBS stoppia anc
far dapli.

17 000 brevs adressadas
al Bambin ed a son Nicla

La Posta Svizra ha respundi I'onn passa
radund 17 000 brevs adressadas al Bam-
bin u a son Nicla. Il 2011 eran quai anc
circa 1000 brevs damain. Sco quai che
La Posta ha communitga ¢ passa la me-
sadad da las respostas vegnida tramessa
ad uffants en Svizra franzosa. Ad uffants
en Svizra rumantscha ha La Posta tra-
mess 16 respostas da Bambin u son Ni-
cla.

Svieuta
cun smartphones
crescha ad in crescher

En Svizra crescha il martga da telecom-
municaziun ed IT vinavant. Lonn passa
¢ la svieuta creschida per 1,5% sin 29
milliardas francs. Il pli fitg & creschida la
svieuta dals smartphones cun in plus da
passa 17% sin 1,7 milliardas francs, quai
ha ditg il mainafatschenta da Swico, I'as-
sociaziun per la Svizra digitala. Malgra
las prognosas n'¢ il PC betg mort. 112012
¢ la svieuta creschida sin 1,3 milliardas
francs.

SRF perda danovamain
aspectaturs

Ils emetturs da televisiun da la Televi-
siun Svizra SRF han danovamain pers
aspectaturs. La cumpart al martgd ¢
stada’onn passi mintgadi en media tar
29,3%, ha SRF communitga. Quai én
0,5% damain ch’il 2011 cura che Ila
cumpart ¢ crudada per 'emprima gia-

da sut il livel da 30%. Ils pli blers
aspectaturs ha SRF 1 pers en ses pro-
gram da la saira. SRF 2 ha dentant pudi
augmentar in zic il dumber d’aspecta-
turs.

Manor noda
damain svieuta

Manor ha fatg il 2012 ina svieuta da
trais milliardas francs. Quai én 190
milliuns francs pli pauc che l'onn
avant. Sco quai che la gruppa Manor
communitgescha hajan la tenuta reser-
vada dals consuments e la ferma con-
currenza en las regiuns da cunfin in-
fluenza il resultat da I'onn passi. 2,8
milliardas francs svieuta derivan da las
64 filialas e bunamain 200 milliuns
francs da la figlia da Manor, la stizun
d’artitgels da sport Athleticum. Lezza
ha stui nudar ina reducziun da la svieu-
ta da 2%.

Nagin Oscar per
«Lenfant d’en haut»
dad Ursula Meier

Il film svizzer «Lenfant d’en haut» &
cruda or da la cursa per in Oscar sco
meglier film da Pexteriur. Lacademia
da films americana n’ha betg resguarda
il film dad Ursula Meier per ils megliers
tschintg films en questa categoria. No-
minads ¢én perencunter ils films
«Amour» da Michael Haneke, Austria,
«Rebelle» dal Canada, «No» dal Chile,
«En kongelig affaere» dal Danemarc e
«Kon-Tiki» da la Norvegia. I'Oscar
vegn surda sco usitd la fin da favrer a
Los Angeles.

Tschains directiv
resta sin 0,75%

La banca centrala europeica EZB la-
scha ils tschains sin in nivel bass da re-
cord. Il tschains directiv resta sin
0,75%. Quai ha decidi il cussegl da la
EZB. Questa decisiun ¢ vegnida spe-
tgada. Represchentants da la EZB ave-
van accentud las ultimas emnas ch’i saja
in problem clk’ils tschains bass n’arri-
vian betg la nua ch’els fissan necessaris.
Ulteriuras mesiras spezialas per cum-
batter la crisa da daivets n’¢n betg pre-
visas il mument.

Posiziuns incumpatiblas
— Litteratura, CER
e Lia Rumantscha

Legend l'ultima cuntraversa areguard la
Chasa Editura Rumantscha (LQ, 8-1-
2013) n'esi betg da star stut che tut las
provas dals pertutgads per chattar ina so-
luziun co finanziar ina CER n’¢n betg
reussidas. Ins ha impressiun da leger
teoria litterara. Ditg da maniera simpli-
fitganta: hermeneutica cunter positivis-
sem. Il cussegl editorial prova dad encle-
ger, la Lia Rumantscha declera. A basa da
talas premissas ¢si da temair che las mai-
sas radundas restian er en il futur qua-
drangularas.

Per fortuna datti il rumantsch gri-
schun sco lingua per talas communica-
ziuns. Uschia po la LR sa numnar «socie-
tara da la CER» e discurrer d’ina «sfida,
quai tuna bain. Main bain tuna percun-
ter la frasa: «La cuntinuaziun na vegn
betg ad esser ina ‘farsa’ sco quai che I'an-
teriur cussegl editorial starmenta.» Ha
quest diever curius da «starmentar» da
far cun la «vitalitad» dal rumantsch gri-
schun (propagada dals aderents) u ési da
sa starmentar en il futur betg mo da «far-
sas», mabain er da «frasas»?

Renzo Caduff, Villars-sur-Gléne

Currellas e nunvardads
davart la Chasa Editura
Rumantscha

Areguard lartitgel dad Ursicin G. G. De-
rungs, Milaun/Vella, en La Quotidiana
dals 10-1-2013
En 150 000 francs 5% da tut ils daners
che la confederaziun transferescha via
chantun a la LR? Na. La confederaziun
transferescha totalmain var 4,9 miu.
francs al chantun. Da quels meds re-
tschaiva la Lia Rumantscha (LR) var 2,1
miu. francs. La Chasa Editura Ruman-
tscha (CER) duess dentant vegnir finan-
ziada per gronda part cun ulteriurs meds
da la confederaziun per che la LR na
stoppia betg renunziar a memia bleras
activitads actualas. Lartitgel 20 da 'Or-
dinaziun davart las linguas naziunalas e
la chapientscha tranter las cuminanzas
linguisticas da la confederaziun di en ali-
nea 1: «Al chantun Grischun vegnan
concedids agids finanzials per sustegnair
chasas edituras rumantschas che han la
finamira da promover la litteratura ru-
mantscha.» Dal reminent: Il sustegn da
180 000 francs che la LR ha impundi per
la fasa iniziala da la CER n’¢ betg deriva
da meds publics, mabain d’ulteriurs
meds che la LR ha a disposiziun per tals
projects, ma che n’én betg destinads per
finanziar in manaschi regular, p. ex. dala
CER. La LR vegn a contribuir ina gron-
da cumpart a la finanziaziun da basa per
la cuntinuaziun da la CER.
Lia Rumantscha
societaria da la CER

Reglas
da giug

La pagina dallas «opiniuns» ei ina plattafor-
ma d'opiniuns per lecturas e lecturs davart
temas d'interess general. Plicuorta che I'opi-
niun ei e pli gronda che la schanza ei ch’ella
vegni era publicada. Contribuziuns anonimas
ni multiplicadas e contribuziuns cun cuntegn
diffamont vegnan buca publicadas; tut tenor
damonda la redacziun dalla cunterpartida
ina posiziun. Las contribuziuns vegnan adina
publicadas cul num entir. La redacziun deci-
da davartlatscharna e schebein la contribu-
ziun sto vegnir scursanida ni buc; la redac-
ziun meina negina correspondenza e fa ne-
gins telefons. Brevs da lecturs che serefere-
schan sin ina contribuziun cumparida en La
Quotidiana ston menziunar il tetel ed il datum

da cumpariziun da quella contribuziun.




